
By die vraag ten slotte of die nedersetting as 'n geslaagde onderneming beskou 
kan word, moet die materiele sowel as die kerklike doelstellings voor oe gehou word. 
Materieel gesien, was dit ongetwyfeld 'n sukses; die Kerk het egter nooit die geestelike 
bearbeiding uit die oog verloor nie en dit besonder belangrik geag. 

"Die honderde wat tydelik of vir langer duur bereik kon word, die uitgebreide 
opvoedkundige moontlikhede op die nedersetting en die uitgebreide resultaat om 'n 
groot aantal nedersetters tot eienaars van kleinhoewes op te hef, was voorwaar geen 
geringe taak nie, en die kerk het hom hiervan op 'n voortreflike manier gekwyt" 
(bI. 76). 

Die skrywer wat streng wetenskaplik te werk gaan en telkens sy bewerings staaf, 
kan geluk gewens word met hierdie bydrae - 'n stukkie geskiedenis - egter ook 'n 
opheffingsdaad van die Nederduitse Gereformeerde Kerk. 

J. A. E. Leue. 

